
Sakspapir
Sakshandsamar Arkiv ArkivsakID
Kristin Handeland FE-033 22/277

Saksnr Utval Type Dato
064/22 Formannskapet PS 13.09.2022

Godkjenning av møteinnkalling og sakliste

Saksutgreiing:

Forslag til vedtak:
 Møteinnkalling og sakliste vert godkjent.

Formannskapet - 064/22

F - behandling:

F - vedtak:
 Møteinnkalling og sakliste vert godkjent.

Samrøystes vedteke. 



Sakspapir
Sakshandsamar Arkiv ArkivsakID
Kristin Handeland FE-033 22/277

Saksnr Utval Type Dato
065/22 Formannskapet PS 13.09.2022

Godkjenning av møtebok

Vedlegg:
Protokoll - Formannskapet - 08.06.2022

Saksutgreiing:

Forslag til vedtak:
Møtebok frå sist møte vert godkjent.

Formannskapet - 065/22

F - behandling:

F - vedtak:
Møtebok frå sist møte vert godkjent.

Samrøystes vedteke.



Sakspapir
Sakshandsamar Arkiv ArkivsakID
Kristin Handeland FE-033 22/277

Saksnr Utval Type Dato
066/22 Formannskapet PS 13.09.2022

Referatsaker

Underliggjande saker:
066/22.1. Høring av forslag til endringer i brann- og eksplosjonsvernloven (etablering av fagskole 
mv.)

066/22.2. Høyring ny selskapsstruktur i NGIR utsatt frist

066/22.3. 22/681-20 Digitaliseringsdirektoratets tilgang til taushetsbelagte opplysninger i 
Folkeregisteret

066/22.4. 22/5683-1 Høring - forslag til endringer i valgforskriften og forslag til forskrifter om valg til 
kommunestyrer og fylkesting i 2023 i fylker og kommuner som skal deles

066/22.5. 22/3420-1 Høringsbrev forskrift om nasjonal retningslinje for psykomotorisk fysioterapi

066/22.6. 22/3419-1 Høring forskrift om nasjonal retningslinje for manuellterapiutdanning

066/22.7. 18/05137-4 - Høring - forslag til endringer i valgforskriften og forslag til forskrifter om valg 
til kommunestyrer og fylkesting i 2023

066/22.8. 22/4032 Høring av ny lov om omsetning av bøker (bokloven)

066/22.9. Brev fra Vestland fylkeskommune

066/22.10. Invitasjon til fylkestinget sin kulturkveld på Mongstad 28. september

Saksutgreiing:



Forslag til vedtak:
Referatsaker vert tekne til orientering.

Formannskapet - 066/22

F - behandling:

F - vedtak:
Referatsaker vert tekne til orientering.

Samrøystes.



Sakspapir
Sakshandsamar Arkiv ArkivsakID
Kristin Handeland FE-033 22/277

Saksnr Utval Type Dato
067/22 Formannskapet PS 13.09.2022

Delegerte saker

Underliggjande saker:
029/22. Svar på søknad om pendlartilskot
Roy Asle Tungland får 4284,-kr i pendlartilskot for første halvår 2022.

017/22. Tildeling av bustad
Ellinor Rognsvåg får tildelt bustad i Mulevegen 3D, bustad nr. H0101. Tildelinga gjeldt frå 01.08.2022.

018/22. Svar på søknad om einskild høve skjenkeløyve 08.07.2022
Fedje Idrettslag får løyve for einskildhøve arrangement 08.07.2022 frå kl.20.00 til kl.02.00, for all 
alkoholhaldig drikk. Løyve gjeld innomhus i Fedje Fleirbrukshall. Løyvehavar og styrar for løyve pliktar 
å sjå til at reglane i alkoholova og forskrifta vert fylgde. Gebyr: 800,-kr.

019/22. Svar på søknad om einskild høve skjenkeløyve 09.07.2022
Fedje Idrettslag får skjenkeløyve til einskild høve arrangement i Fedje fleirbrukshall 09.07.2022 frå 
kl.20.00 til kl.02.00, for all alkoholhaldig drikk. Løyve gjeld innomhus i Fedje fleirbrukshall. 
Løyvehavar og styrar for løyve pliktar å sjå til at reglane i alkohollova og forskrifta vert fylgde. Gebyr: 
800,-kr.

020/22. Svar på søknad om pendlartilskot
Jürgen Verhofstad får 5355,-kr i pendlartilskot for første halvår 2022.

021/22. Svar på søknad om pendlartilskot
Jos Verhofstad får 5355,-kr i pendlartilskot for første halvår 2022.

022/22. Svar på søknad om pendlartilskot
Tone Sævi får 3213,-kr i pendlartilskot for første halvår 2022. 

023/22. Svar på søknad om pendlartilskot



Monica Thomassen Waage får 5355,-kr i pendlartilskot for første halvår 2022. 

024/22. Svar på søknad om pendlartilskot
Ragnhild Gausemel Husa får 4284,-kr i pendlartilskot for første halvår 2022.

025/22. Svar på søknad om pendlartilskot
Mathias Gullaksen får 5355,-kr i pendlartilskot for første halvår 2022. 

026/22. Svar på søknad om pendlartilskot
Jan Berge får 5355,-kr i pendlartilskot for første halvår 2022.

027/22. Svar på søknad om pendlartilskot
Laila Byrkjeland Husa får 5355,-kr i pendlartilskot for første halvår 2022. 

028/22. Svar på søknad om pendlartilskot
Hanne-Marie Johannsen får 4284,-kr i pendlartilskot for første halvår 2022.

030/22. Svar på søknad om pendlartilskot
Kjersti Torstensen får 2142,-kr i pendlartilskot for første halvår 2022.

031/22. Svar på søknad om pendlartilskot
Arne Henning Wiken får ikkje pendlartilskot for første halvår 2022, fordi søknaden kom etter 
søknadsfristen.

033/22. Skjenkeløyve 01.10.2022
Vesttun Bygdelag får skjenkeløyve 01.10.22 frå klokka 2000 til klokka 0200. Skjenkestyrar er Oddny 
Stokholm. Løyvet gjeld innomhus i Vesttun Bygdelag sine lokale. Løyvet gjeld for alkohol i gruppe I og 
II. 

Alkoholhaldig drikk under 22%. 

032/22. Svar på søknad om einskild høve skjenkeløyve
Vesttun bygdelag får skjenkeløyve til einskild høve arrangement i Vesttun bygdelag 27.08.2022 frå 
kl.20.00 til kl.01.00, for alkoholhaldig drikk under 22%. Løyve gjeld innomhus i Vesttun bygdelag. 
Løyvehavar og styrar for løyve pliktar å sjå til at reglane i alkohollova og forskrifta vert fylgde. Gebyr: 
800,-kr. 



Saksutgreiing:

Forslag til vedtak:
Delegerte saker vert tekne til orientering.

Formannskapet - 067/22

F - behandling:

F - vedtak:
Delegerte saker vert tekne til orientering.

Samrøystes vedteke. 



Sakspapir
Sakshandsamar Arkiv ArkivsakID
Berit Karin Rystad FE-223 22/326

Saksnr Utval Type Dato
068/22 Formannskapet PS 13.09.2022

Klage på pendlartilskot for 2022

Vedlegg:
Svar på søknad om pendlartilskot
Klage på vedtak på pendlartilskot

Saksutgreiing:
Bakgrunn
Fedje kommune har oppretta ei eiga ordning for pendlarar der dei kan søkje pendlartilskot. Det ligg 
informasjon og skjema på kommunen sine internettsider. Fristen for å søkje er 30.06 og 30.11 kvart 
år. Kommunen fekk i år inn ein søknad som var registrert inn 9. juli, altså etter fristen gjekk ut den 
30.07. Kommunen avslo søknaden i brev dagsett 13.07.22 med grunngjeving at søknaden var komen 
inn for seint. Dern 18.07 sendte søkjer inn klage på vedtaket. Søkjer ber om at søknad vert vurdert på 
ny. 

Reglar for pendlartilskot frå Fedje kommune er som følgjer:

1. Ordninga for pendlartilskot gjeld for dei som bur fast på Fedje og pendlar minst ein dag pr. veke.
2. Årleg tilskotsum vert fastsett av kommunestyret i budsjetthandsaminga og vert avkorta etter talet 
på dagar ein pendlar pr veke.
3. Søknad skal sendast etterskotsvis og innan 30.06 og 30.11. kvart år. Søknader som kjem etter 
søknadsfristen vert ikkje handsama.
4. Førstegangssøkjarar må leggje ved stadfesting på arbeidsforhold. Endringar i arbeidsforhold må 
dokumenterast. Fedje kommune skal ha melding om fråvær på meir enn 2 veker (gjeld ikkje fråvær 
pga ferie). 

Vurdering
Kommunedirektøren vurderer det slik at kommunen er nøydd å følge dei reglane som 
kommunestyret har lagt til grunn for ordninga. Ordninga er godt opplyst på kommunen sin nettstad 
og det same gjeld frist for å søkje.

Folkehelse
Miljø
Økonomi

Konklusjon
Kommunedirektøren rår til at klagen ikkje takast til følgje sidan søknad kom inn etter søknadsfrist. 
Det er etter kommunedirektøren si vurdering viktig at alle blir handsama likt når det gjeld reglar for 



kommunen sine ordningar

Forslag til vedtak:
Kommunestyret avviser klage på pendlartilskot. Søknad kom for seint inn. 

Formannskapet - 068/22

F - behandling:

F - vedtak:
Formannskapet avviser klage på pendlartilskot. Søknad kom for seint inn. 

Samrøystes vedtek.



Sakspapir
Sakshandsamar Arkiv ArkivsakID
Olav Mongstad FE-223 22/261

Saksnr Utval Type Dato
069/22 Formannskapet PS 13.09.2022

Søknad om tilskot til fiskefestival

Vedlegg:
Førebels svar på søknad om tilskot til fiskefestivalen
Søknad om støtte til Fiskefestival

Saksutgreiing:
Saksopplysningar
Kommunestyret oppretta eit dugnadsfond i budsjettet 2022 på kr.25 000,-. Det har kome inn ein 
søknad om tilskot til fiskefestivalen på kr.7000,-. 

Vedtaket (K 102/21) var slik:
«Dugnadsfondet vert tilført 25 000,- kr.»

Vilkår for tildelinga går fram av vedtaket frå 2019 (K 097/19):

«[…] DUGNADSFOND Det vart oppretta eit dugnadsfond på kr.50 000,-. Dekning/finansiering er 
reduksjon av overføring til investering. Tildelingar vert avgjort av formannskapen etter søknad. Ein 
skal informere om fondet på heimesida til Fedje kommune. Ein kan dele ut midlar til eldsjelar, 
grupper, lag som ynskjer å oppgradere eller restaurere nærmiljøanlegg, tursti, leikeplassar, og anna. 
Arbeidet skal vere dugnadsbasert medan fondet vert nytta til å dekke materialutgifter.[…]»
Kommunestyret la avgjerda i slike saker til formannskapet. Fedje Idrettslag søkte om stønad frå 
fondet til fiskefestivalen som vart halde i sommar, laurdag 9. juli. Dei søkjer om 7 000 kr som skal 
nyttast til premiar. I ettertid opplyser dei at det vart kjøpt inn og delt ut premiar både på 
startnummer og på resultat. 
I statuttane står det at pengane kan delast ut til eldsjeler, gruppper, lag som ynskjer å oppgradere 
eller restaurere nærmiljøanlegg, tursti, leikeplassar og anna. 

Vurdering
Kjem ein fiskefestival inn under desse retningslinene? 

Kommunedirektøren meiner at det må tolkast til å gjelde for denne festivalen. Det er eldsjeler i eit 
idrettslag som ynskjer å skape litt festivitas i bygda. Midlane er meint å dekke utgifter til premiar. I 
retningslinene står det at midlane skal nyttast til å dekke materialutgifter. Idrettslaget seier at dei har 
fått støtte til tidlegare arrangement. Formannskapet vil såleis vidareføre ein tradisjon med å tildele 
Fedje idrettslag denne stønaden. 
All den tid avgjerda om fondet ikkje er delegert til kommunedirektøren, vert denne søknaden lagt 
fram for formannskapet i ettertid. 

Konklusjon



Fedje formannskap tildeler Fedje Idrettslag kr. 7 000 til fiskefestivalen som vart halde 7. juni.

Forslag til vedtak:
Fedje formannskap tildeler Fedje Idrettslag kr. 7 000 til fiskefestivalen som vart halde 7. juni.

Formannskapet - 069/22

F - behandling:
Kamilla B. Karlsen ber formannskapet vurdera gildskapen sin, at mannen hennar Martin Karlsen er 
medlem i Fedje idrettslg sitt styre. Kamilla B Karlsen forlot møte umder handsaminga av gildskapen 
sin. Formannskapet vetok at Kamilla B Karlsen ikkje er ugild i saka. Samrøystes vedteke. 

F - vedtak:
Fedje formannskap tildeler Fedje Idrettslag kr. 7 000 til fiskefestivalen som vart halde 7. juni.
Samrøystes vedteke. 



Sakspapir
Sakshandsamar Arkiv ArkivsakID
Berit Karin Rystad 22/365

Saksnr Utval Type Dato
070/22 Formannskapet PS 13.09.2022

Kommunestyret PS

Oppretting av ungdomsklubb i kommunal regi på Fedje

Vedlegg:
tilbod frå Byggmeister Lars Svendsen AS

Saksutgreiing:
Bakgrunn
I kommunestyret den 16.06.2022 vart det fremja ein interpellasjon (sak 034/22) knytt til ynskje om å 
gjere ungdomsklubben på Fedje til eit kommunalt tiltak. Ungdomsklubben har fram til no vært drevet 
av frivillige og kommunen har stilt med lokalar. Lokalet til ungdomsklubben har vært i det gamle 
posthuset, men huset er no seld og ungdomsklubben må flytte. Kommunen har avtale med ny eigar 
om å ha ungdomsklubben i det gamle posthuset fram til 1. oktober 2022.

I behandlinga i kommunestyret den 16.06.22 gjorde kommunestyret føljande vedtak:
Kommunestyret ber administrasjonen kome med ein sak til neste kommunestyre der dei legg frem 
kostnadane i høve å etablere ein kommunal ungdomsklubb og eventuelt leggje inn ein ressurs.

Vurdering
Kommunedirektøren har i sommar satt av 40% stilling til å drive ungdomsklubben saman med 
ungdommane. Stillingsressursen er teke frå servicetorget/personal. Driftsbudsjettet vil difor ikkje 
verte høgare, men det vil være mindre ressursar på servicetorget/personal til andre oppgåver.

Bygget som kulturskulen har vært i er ikkje egna til ungdomsklubb, og treng 
oppgradering/ombygging. 

Kommunen har fått eit prisoverslag for ombygging og oppgradering av Byggmeister Lars Svendsen 
AS. Arbeidet vil være knytt til riving av vegger, montering av dragar, blending av dør og montering av 
ny dør. Det trengs og elektrikar som skal fjerne ledninger og kontaktar der veggar rivast. Det er 
mogleg at me må fundamentere  med betongsøyle viss det er behov for det.

PRISOVERSLAG :    MATERIALER  ca.          9000,-
                                 TØMRERARB. ca.40t. a’545,-          21800,-
                                 ELEKTRIKER          5500,-
                                 SUM  eks. mva.          36300,-
                                 + 25% mva.          9075,-
                                 SUM PRISOVERSLAG          45375,-

* Elektrikar : Montering av nytt el-utstyr er ikkje med i overslaget.



* Eventuell fundamentering av søylepunkt i krypkjeller, er ikkje med i overslaget.

Viss det er behov for fundamentering vil det ligge på ca 4000,-.

Montering av nytt el utstyr vil ligge på ca 5000,-.
Viss det må ny elektrisk kurs vil elektroarbeida bli dyrare.

Folkehelse
Det er positivt for ungdommane på Fedje å få eit forutsigbart tilbod i kommunal regi. Det er god 
førebygging og eit tiltak som fremjar trivnad
Miljø
Økonomi
Tiltaket vil verte dyrare enn når det har vært drevet i privat regi/frivillig, men med kommunal drift vil 
ungdomsarbeidet være meir stabilt og ikkje så avhengig av eldsjeler. Frivillige og ungdommane sjølve 
vil framleis bidra til drifta 

Konklusjon
Kommunedirektøren ber om 60 000,- til ombygging og oppgradering av lokala som kulturskulen har 
vært i. Kommunedirektøren foreslår at midlane blir teke frå fond sidan det ikkje er satt av midlar i 
budsjettet for 2023 til flytting og oppgradering av ungdomsklubben.

Forslag til vedtak:
Kommunedirektøren ber om 60 000,- frå kommunestyret til å pusse opp dei gamle lokalene til 
kulturskulen og etablere kommunal ungdomsklubb. Kostnadane ligg ikkje inne i  budsjett for 2022. 
Kommunedirektøren ber difor om at utgiftene dekkast av fond.

Formannskapet - 070/22

F - behandling:

F - vedtak:
Formannskapet løyver 60 000,- til å pusse opp dei gamle lokalene til kulturskulen og etablere 
kommunal ungdomsklubb. Kostnadane ligg ikkje inne i  budsjett for 2022. Kommunedirektøren ber 
difor om at utgiftene dekkast av fond.

Samrøystes vedteke. 



Sakspapir
Sakshandsamar Arkiv ArkivsakID
Berit Karin Rystad 22/345

Saksnr Utval Type Dato
071/22 Formannskapet PS 13.09.2022

Kommunestyret PS

Søknad om pilotprosjekt Bygdevekstavtale

Saksutgreiing:
Bakgrunn
Kommunal- og distriktsminister Sigbjørn Gjelsvik omtalar Bygdevekstavtaler som eit nytt 
distriktspolitisk verkemedel som skal bidra til busetjing, tilgang på arbeidskraft med den rette 
kompetansen og framtidsretta næringsutvikling i nokre av dei mest spreidd bygde områda av Noreg. 
Regjeringa vil prøve ut eit nytt distriktspolitisk verkemiddel med bygdevekstavtaler. 
Bygdevekstavtaler skal mellom anna bidra til samordning av verkemidlar og aktørar innanfor 
eksisterande økonomiske rammer. Det er lagt opp til at staten og kommunane i samarbeid er partar i 
bygdevekstavtalane. 

Kommunal- og distriktsdepartementet (KDD) lyser ut 10 millionar kroner til pilotordninga for 
utprøving av bygdevekstavtalar. Midlane skal nyttast til at kommunane kan forberede forslag til 
eventuell avtale med staten (fase 1). Viss kommunen gjer avtale med staten, vil kommunane som 
deltek i ordninga kunne søkje om midlar til gjennomføring av bygdevekstavtalane (fase 2 av 
prøveordninga). Tilskotsordninga er ei prøveordning som vil gå over tre år, med atterhald om 
Stortinget sine årlege budsjettvedtak. Det er opp til partane om de ønskjer å vidareføre avtalen 
utover denne ramma.

Pilotordninga som no blir lyst ut er treårig, og i fyrste omgang i to fylke, der Finnmark skal vere det 
eine. Alle kommunar som oppfyller kriteria kan søke, uavhengig av fylkestilhøve. Regjeringa 
oppfordrar nærliggande kommunar til å samarbeide om ein felles avtale. Stortinget har løyva totalt 
10 millionar kroner til Bygdevekstavtalar i 2022. Kvar pilot kan søke om inntil 2 millionar kroner, til å 
førebu eit avtaleutkast med staten. Midlane kan nyttast i 2022 og 2023. Tilskotsordninga vil støtta 
opp om alle delar av prosessen. I fyrste omgang får kommunane midlar til å førebu ei 
bygdevekstavtale (fase 1). Dersom det blir inngått ein avtale med staten, vil kommunane kunne søke 
om midlar til å gjennomføre bygdevekstavtalene (fase 2). Frist for å søke om å bli pilotkommune er 
satt til 30. september. Departementet ynskjer at kommunane melder si interesse for å delta i 
pilotordninga innan 15. august 2022, saman med ein kort omtale av aktuelle tema. Fedje kommune 
har meldt inn interesse for å delta innan fristen 15. august. Fedje kommune er i dialog med Solund og 
Utsira kommune om eit evt samarbeid. Vestland fylkeskommune og statsforvaltaren har teke kontakt 
med Fedje kommune for å hjelpe i ein eventuell søknadsprosess. 

Meir informasjon om Bygdevekstavtalar:

https://www.regjeringen.no/no/aktuelt/lyser-ut-pilotmidlar-til-
bygdevekstavtaler/id2920478/?utm_source=regjeringen.no&utm_medium=email&utm_campaign=n

https://www.regjeringen.no/no/aktuelt/lyser-ut-pilotmidlar-til-bygdevekstavtaler/id2920478/?utm_source=regjeringen.no&utm_medium=email&utm_campaign=nyhetsvarsel20220623
https://www.regjeringen.no/no/aktuelt/lyser-ut-pilotmidlar-til-bygdevekstavtaler/id2920478/?utm_source=regjeringen.no&utm_medium=email&utm_campaign=nyhetsvarsel20220623


yhetsvarsel20220623

Vurdering
Kommunedirektøren vurderer det som interessant for Fedje kommune å delta i denne satsinga. 
Ordninga er meint for dei mest spreidd bygde områda i landet, og Fedje fell heilt klart inn under 
målgruppa for ordninga. Fedje slit med nedgang i folketal, svak inntektsgrunnlag og eit sårbart 
næringsliv. Vi manglar gode kommunikasjonar. Ferja går ikkje seint om kvelden for pendlarar, og vi 
får dermed ikkje ta del i ein felles arbeidsmarknad med Austrheim/Alver. Det er ikkje hurtigbåtrute 
som kan kople Fedje på arbeidsmarknad i Øygarden eller i Solund/Gulen.

Tema som kan være aktuelt for Fedje å jobbe med i ein bygdevekstavtale er:

· Revisjon av kommuneplanen sin arealdel 
· Nytt sjønært næringsareal
· Oppretting og utprøving av ulike modellar for å få til auka bustadbygging og større 

variasjon i bustadmasse med vekt på varierte bustadar i sentrum
· Nye arbeidsplassar basert på reiseliv og utvikling av havrommet med marin næring, 

bølgjekraft (?) og akvakultur på verutsette lokalitetar 
· Rekruttering av nye innbyggjarar med yrker som ikkje er stadtilknytt og med kunst- og 

kultur og maritime landtidspendlaryrker som viktige målgrupper 
· Rekruttering av nye innbyggjarar knytt til felles bu- og arbeidsmarknadsregion i 

Austrheim/Alver og om mogleg til Øygarden
· Skape nye arbeidsplassar gjennom etablering av opplærings-, opplevings-, kurs og 

helsetilbod basert på natur- og kulturgitte geografiske fortrinn

Deltaking i dette pilotprosjektet vil kunne gje oss god hjelp i omstillingsarbeid og i arbeid med 
rullering av kommuneplanen sin arealdel. Fedje kommune vil ha mykje å lære av andre øykommunar 
som er isolerte bu- og arbeidsmarknadar, fordi dagpendling er vanskeleg eller umogleg på grunn av 
vær, avstand og manglande kommunikasjonar (ferja går ikkje seint om kvelden og det er ingen 
hurtigbåt som koplar kommunen på andre kommunar). Våre særlege utfordringar vil bli synleggjort i 
ein slik pilot, og Fedje kommune vil kunne være med på å bidra til ein meir differensiert 
distriktspolitikk i heile landet.

Folkehelse 
Gode moglegheiter for positiv utvikling og auke i folketalet gjennom positivt omdøme og informasjon 
om det gode liv på Fedje
Miljø
Fagleg støtte for det grøne skiftet og berekraftig utvikling
Økonomi 
Betydeleg økonomisk omstillingsstøtte

Konklusjon
Kommunedirektøren rår til at Fedje kommune sender søknad om deltaking i pilotprosjekt 
Bygdevekstavtale

https://www.regjeringen.no/no/aktuelt/lyser-ut-pilotmidlar-til-bygdevekstavtaler/id2920478/?utm_source=regjeringen.no&utm_medium=email&utm_campaign=nyhetsvarsel20220623


Forslag til vedtak:
Kommunedirektøren rår til at Fedje kommune søkjer om å bli med i pilotprosjekt Bygdevekstavtale. 
Kommunestyret gir kommunedirektøren i oppdrag å arbeide fram ein fullstendig søknad frå Fedje 
kommune åleine eller i fellesskap med andre øykommunar.   

Formannskapet - 071/22

F - behandling:

F - vedtak:
Fedje kommune søkjer om å bli med i pilotprosjekt Bygdevekstavtale. Kommunestyret gir 
kommunedirektøren i oppdrag å arbeide fram ein fullstendig søknad frå Fedje kommune åleine eller i 
fellesskap med andre øykommunar.   

Samrøystes vedteke. 



Sakspapir
Sakshandsamar Arkiv ArkivsakID
Kristin Handeland FE-009, FA-U63 22/242

Kommunestyret PS

Landsbykafeen AS søkjer om fast skjenkeløyve for Pernillekafeen
Muren 4

Vedlegg:
Skjenkebevilling
Teikning

Saksutgreiing:
Saksopplysningar
Landsbykafeen AS har søkt om fast skjenkeløyve for lokala til Pernille, Pernille har adresse i Muren 4. 
Landsbykafeen AS har organisasjonsnummer 922431248. Arild Mjelstad eig Landsbykafeen AS. 
Landsbykafeen As fekk i kommunestyresak 020/22 mellombels skjenkeløyve frå 08.04.22 til 30.09.22 
ved lokala i 1. etg. i Muren 4, Pernille. Det er søkt om skjenkeløyve inne og ute, sjå vedlagt teikning av 
skjenkeområdet. 

Følgjande dokumentasjon er levert:
Søknad – levert 24.98.22
Dokumentasjon på serveringsløyve – levert 24.08.22
Planteikning over skjenke/serveringsområdet- levert 24.08.22
Skatteattest for han/ho som søkjer løyve og eigarar som har ein vesentleg eigardel – Levert for Arild 
Mjelstad 24.08.22. Levert for Andreas Hagen 26.08.22.
Diplom kunnskapsprøve styrar Andreas Hagen levert 24.08.22
Diplom for avløysar Sue Janne Alsaker levert 24.08.22.
Firmaattest for han/ho som søkjer løyve og eigarar som har ein vesentleg eigardel – levert 24.08.22
Dokumentasjon på at styrar og avløysar for styrar er tilsett ved salsstaden, eller eigarar – levert 
24.08.22
Eigenerklæring/dokumentasjon internkontroll – levert 24.08.22.
Uttale frå politiet – motteke 29.08.22 politiet har ingen merknader til søknaden.
Uttale frå sosialtenesta (helse- og omsorgssjef) motteke 30.08.22. Sosialtenesta har ingen merknader 
til søknaden.

Krav til dokumentasjon når ein søkjer skjenkeløyve er fastsett i Alkohollova. Det er Alkohollova, 
alkoholforskrifta, rettleiar frå Helsedirektoratet og Fedje kommune sin Alkoholpolitiske plan som ligg 
til grunn for saksbehandlinga av søknader om skjenkeløyve. 

Kommunen sin skjønnsutøving, slik det står i alkohollova § 1-7a: 

“…Kommunens skjønnsutøvelse ved behandling av søknad om bevilling for salg eller skjenking 
m.v.Ved vurderingen av om bevilling bør gis, kan kommunen blant annet legge vekt på antallet salgs- 
og skjenkesteder, stedets karakter, beliggenhet, målgruppe, trafikk- og ordensmessige forhold, 



næringspolitiske hensyn og hensynet til lokalmiljøet for øvrig. Det kan også legges vekt på om 
bevillingssøker og personer som nevnt i § 1-7b første ledd er egnet til å ha bevilling.Kommunen kan 
beslutte at det ikke skal gis mer enn et bestemt antall bevillinger til salg eller skjenking…”.

Alkoholpolitisk plan Fedje kommune (K 073/21). Konkrete punkt her er: Skjenkestadane skal ha fast 
meny eller à la carte-meny.  (Forskrift om sals, skjenke, og opningstider i Fedje kommune punkt 2) 
Opningstida er ein halv time lengre enn skjenketida – dersom ikkje anna er bestemt. (Punkt 3)
Det er søkt om at Andreas Hagen vert styrar for løyvet og Sue Janne Alsaker vert avløysar.

Vurdering
Klokkesletta det er søkt skjenkeløyve for inne og ute, er i samsvar med alkohollova, alkoholforskrifta, 
og Fedje kommune sin Alkoholpolitiskeplan. Ut frå dokumentasjonen som er levert inn er krava til 
søknad om fast skjenkeløyve oppfylt.
 
Når kommunestyre behandla faste skjenkeløyver for perioden 2020 – 2024 i kommunestyresak 
069/20, vedtok kommunestyret å gje same skjenketid for alle skjenkeløyva. Skjenketida for dei faste 
løyva me har i kommunen for perioden 2020 – 2024 er:
Måndag – laurdag kl. 0800 – 0200. Sundag og helgedagar kl. 1200-0200. Skjenketid for alkoholgruppe 
III er kl. 1300 til 0200 alle dagar. 

På bakgrunn av dei vedtaka kommunestyret vedtok 11.06.20, og i kommunestyresak 069/20,  vil det 
vera naturleg å rå til at Landsbykafeen AS får same skjenketid i lokala i 1 etg. i Muren 4. I Pernille.

Konklusjon
Kommunedirektøren rår til at Landsbykafeen AS  får skjenkeløyve for alkohol i gruppe I, II, og III i 
lokala i Muren 4, Pernille. Skjenkeområdet kjem fram av teikningane som ligg ved søknaden. 

Løyve har fyljande skjenketider:

Måndag – laurdag kl. 0800 – 0200. Sundag og helgedagar klokka 1200 -0200. Skjenketid for 
alkoholgruppe III er klokka 1300 til 0200 alle dagar. Skjenkestadane skal ha fast meny eller à la carte-
meny.
Det følgjer av Alkohollova § 3-9 § 4-4 § 4-7 at kvar skjenkestad har eit sjølvstendig ansvar for at løyve 
vert halde i samsvar med alkohollova sitt føremål. Utskjenka alkoholhaldig drikk må opphøyra seinast 
30 minuttar etter skjenketidas utløp.

Forslag til vedtak:

Landsbykafeen As får skjenkeløyve for lokale i 1. etg. Muren 4, Pernille, frå 01.10.2022 til 30.09.2024. 
Løyve har fyljande skjenketider:
Måndag – laurdag kl. 0800 – 0200. Sundag og helgedagar klokka 1200 -0200. Skjenketid for 
alkoholgruppe III er klokka 1300 til 0200 alle dagar.
Skjenkestaden skal ha fast meny eller à la carte-meny.

Styrar for løyvet er Andreas Hagen, avløysar er Sue Janne Alsaker.

Formannskapet - 073/22



F - behandling:

F - vedtak:

Landsbykafeen As får skjenkeløyve for lokale i 1. etg. Muren 4, Pernille, frå 01.10.2022 til 30.09.2024. 
Løyve har fyljande skjenketider:
Måndag – laurdag kl. 0800 – 0200. Sundag og helgedagar klokka 1200 -0200. Skjenketid for 
alkoholgruppe III er klokka 1300 til 0200 alle dagar.
Skjenkestaden skal ha fast meny eller à la carte-meny.

Styrar for løyvet er Andreas Hagen, avløysar er Sue Janne Alsaker.
Samrøystes vedteke. 



Sakspapir
Sakshandsamar Arkiv ArkivsakID
Berit Karin Rystad FE-510 22/344

Lokale forhandlingar 2022, ramme og føringar

Saksutgreiing:
Bakgrunn
Aktuelle lover, forskrifter, avtalar m.m.:

Hovudtariffavtalen 01.05.2022-30.04.2024

F-sak 101/04

Annakvart år, sist i 2022, er det hovudoppgjer i det kommunale tariffområdet. Mesteparten vert 
fordelt ved sentrale forhandlingar som gjeld frå 1. mai, men tidlegare vart det også annakvart år sett 
av ein lokal pott til forhandling i kvar kommune for dei tilsette i Hovudtariffavtalen kap.4 (som er dei 
fleste tilsette i Fedje kommune). Det er i år ikkje sett av lokal pott til dei som er i kap.4. Dei tilsette 
som er i kap. 3 og 5 forhandlar berre lokalt, og har difor lokale forhandlingar kvart år. Frist for dei 
lokale forhandlingane i år 30.10.

I år er det forhandlingar med kap. 3 og kap. 5. Desse lokale forhandlingane dekker ikkje generell 
lønnsutvikling, men skal dekke lokale utfordringar og behov knytt til stillingar si kompleksitet, 
kompetanse, ansvar, innsats / resultatoppnåing, kompetanseutvikling og rekruttering. Ofte vert dei 
lokale forhandlingane også nytta til å rette opp forskjellar som har oppstått som følgje av sentrale 
forhandlingar. 

Fedje kommune sitt lønsbudsjett for 2022 ligg inne med 3,2% på lønn. Det er ikkje nok til å dekke 
årslønnsveksten. Basert på tall frå i fjor, vart det i gjennomsnitt  gitt eit lønnsauke på 4.49 % på dei 
som ligg i kapittel 3 og 5. Tek me utgangspunkt i desse talla, får me då ein differanse på -1.29% 
(4.49%-3.2%) Basert på lønnsmassen til dei i kap. 3 og 5 vil 1.29% utgjere ca. 70.000 kroner som 
manglar dersom me tek utgangspunkt i lønnsutviklinga frå i fjor. Det vil då vere nødvendig å gjere ei 
budsjettendring

Det blir stilt krav knytt til omgjering av stillingar/større organisatoriske endringar, kompetanse, og for 
å halde på/rekruttere arbeidstakarar med kompetanse me har spesielt vanskeleg å få tak i. 

Dei tilsette i Fedje kommune som er i kapittel 3 og 5 får ingen sentrale lønnstillegg. All lønnsutvikling 
vert gjeve gjennom årlege lokale forhandlingar. For dei finst det heller ingen pott/ramme fastsett i 
sentrale forhandlingar. Dette gjeld følgjande stillingar: 

Kapittel 3 omfattar desse stillingane: 



Kommunedirektør (forhandlar direkte med formannskapet)
Helse- og omsorgssjef
Personalrådgjevar og leiar for kultur (tilsett i år)
Pleie og omsorgsleiar 
Styrar barnehage 
Rektor 
Økonomisjef
Teknisk sjef (tilsett i år)

Kapittel 5 omfattar desse stillingane: 

Biblioteksjef (Ein i vikar som er tilsett i år og ein i permisjon)
3 legar (2 er tilsett i år)
Kommuneoverlege 

Formannskapet skal til slutt godkjenne dei økonomiske konsekvensane for oppgjeret når det er ferdig 
i kap.3 og kap.5. 

Formannskapet vedtok i 2004 at dei tilsette i kap.3 og 5 skal ta del i same lønnsutvikling som dei i 
kap.4 (F-sak 101/04). Hovudtariffavtalen seier følgjande:

«Kap. 3: Ved lønnsfastsettelsen tas det hensyn til kommunens, fylkeskommunens, virksomhetens og 
bedriftens totale situasjon. Kap 5: Ved lønnsregulering for disse stillingene tas det hensyn til 
lønnsutviklingen i tariffområdet, kommunens/fylkeskommunens/bedriftens totale situasjon, herunder 
økonomi og krav til effektivitet.»

Dersom ein ligg til grunn kap. 4 for lønnsvekst i kap. 5 og kap. 3 vil tala verte slik:

3,84% lønnsvekst

1,7% overheng

0,2% glidning

1,94% som årslønnsvekst

Datovekst pr. 01.05.22 med lønnsglidning 1,94%*12/8= 2,91%

Datovekst pr. 01.05.22 utan lønnsglidning 2,14%*12/8= 3,21%

For kap. 3 og 5 er all lønnsdanning lokal. Legg me til grunn datoveksten med lønnsgliding vil summen 
verte 2,91%. Tar me med summen utan lønnsgliding, vert summen 3.21%.

Skal det i tillegg verte rom for ekstra tiltak i særskilte forhandlingar må det gjerast ei budsjettendring.

Vurdering
Kommunedirektøren ber formannskapet om ei økonomisk ramme for dei lokale forhandlingane 
utanom det som er budsjettert på 3.2%. Vurderingar om behov/innretning i årets lokale 



forhandlingar vil verte lagt fram av kommunedirektøren i møtet. Rådmannen ber om at saka vert 
drøfta i lukka møte, for å ikkje forringe arbeidsgjevar sin forhandlingsposisjon. Det vert truleg 
nødvendig med endringar i budsjettet. Når denne saksutgreiinga vert skrive er det framleis streik i 
UNIO, Skolens landsforbund og Norsk lektorlag. Det vil difor ikkje verte gjennomført forhandlingar 
mellom hovudtillitsvalt for Unio og Fedje kommune.

Folkehelse
Miljø
Økonomi

Konklusjon
Formannskapet gjev ei økonomisk ramme for rådmannen sine forhandlingar etter 
Hovudtariffavtalen sin kap. 3 og kap. 5.

Forslag til vedtak:
Rådmannen ber formannskapet om økonomiske rammer for forhandlingane i kap.3 og kap.5.

Formannskapet - 074/22

F - behandling:
Ordførar Stian Herøy fremja forslag om at møtet skulle lukkast etter §offentlegheitslova  § 23, 1.ledd.
Samrøystes vedteke. 

F - vedtak:
Kommunedirektøren ber formannskapet om økonomiske rammer for forhandlingane i kap.3 og 
kap.5. Summen kommunedirektøren har fått frå formannskapet er unnateke offentligheit fram til 
forhandlingane er ferdig -  og godtkjent i formannskapet.  Sjølve handsaminga av saka vart lukka 
etter offentlegheitslova  § 23, 1.ledd.

Samrøystes vedteke. 

Kommunestyret PS

Etablering av helsefellesskap - Overordna samarbeidsavtale og tenesteavtale 1

Vedlegg:
Overordna samarbeidsavtale og tenesteavtale 1_revidert 2022.pdf

Saksutgreiing:
Saksopplysningar

Bakgrunn 
23.oktober 2019 inngjekk Solberg-regjeringa og KS avtale om etablering av helsefellesskap i dei 19 
helseføretaksområda. I helsefellesskapa skal representantar frå kommunane, helseføretaka, lokale 
fastlegar og brukarar møtast for å planlegge og utvikle helse- og omsorgstenester i fellesskap. 
Helsefellesskape er eitt av dei strategiske hovudgrepa i Nasjonal helse- og sjukehusplan 2020 – 2023 
og avtalen gjev retning for: 

· Prioritering av dei mest sårbare pasient- og brukargruppene (barn og unge, personar med 
alvorleg og psykiske lidingar og rusproblem, skrøpelege eldre og personar med fleire 
kroniske lidingar)

· Prinsipp for samarbeid og samhandling
· Organisering av samhandlinga

Kommunar og helseføretak skal inngå samarbeidsavtale (jf. Lov om kommunale helse- og 
omsorgstenester m.m. § 6-1 og Lov om spesialisthelsetenesten m.m. § § 2-1 e.). For å understøtte 
arbeidet i helsefellesskapet er det innført eit nytt krav om at den lovpålagte samarbeidsavtalen 
mellom kommunar og helseføretak (jf. helse- og omsorgstenestelova §6-2) skal konkretisere korleis 
dei skal 1) gjennomføre felles planlegging av tenester til pasientar med behov frå begge tenestenivå, 
og 2) involvere kvarandre i eige planarbeid med implikasjonar for den andre. 

Det er lange og gode tradisjonar for samarbeid og samhandling mellom dei 18 kommunane og 
spesialisthelsetenesta i Helse Bergen sitt føretaksområde. Gjeldande samhandlingsstruktur og 
samarbeidsformer vart etablert allereie i 2009, og er avtalefesta i den overordna samarbeidsavtalen. 
Samarbeidet og samhandlinga i føretaksområdet byggjer på sentrale prinsipp og strategiske grep 
nedfelt i grunnlagsdokumentet. Operasjonalisering av strategiske grep skjer gjennom utarbeiding av 
felles årleg handlingsplan. 

Revisjonsarbeidet 
I mai 2021 sette dei 3 overordna samarbeidsutvala i Helse Bergen sitt føretaksområde i gang eit 
arbeid med å revidere overordna samarbeidsavtale for å formalisere etablering av helsefellesskap i 



føretaksområdet, og gjere naudsynte tilpassingar i dei lokale avtaleverket i tråd med nasjonale 
føringar og lokale behov. 

Det vart nedsett ei arbeidsgruppe som fekk i oppgåve å utarbeide eit forslag til revidert overordna 
samarbeidsavtale. 

Følgjande personar har deltatt i arbeidsgruppa:  
· Randi-Louise Møgster – viseadm.dir ved Helse Bergen og leiar av arbeidsgruppa 
· Kjersti fyllingen – adm.dir ved Haraldsplass Diagonale Sykehus 
· Anders Hovland – direktør ved Solli DPS 
· Trond Egil Hansen – kommuneoverlege i Bergen kommune og leiar av SU Bergen 
· Rønnaug Frøiland – direktør i etat for psykisk helse og rustenester i Bergen kommune
· Monica Totland Melvold – kommunalsjef helse og velferd i Bjørnafjorden kommune og 

leiar av Su Bergensregionen
· Inger C. Uglenes – kommuneoverlege i Austevoll kommune 
· Tord Moltemyr – tenesteleiar helse i Alver kommune og leiar av SU Nordhordland. Erstatta 

av Oddvin Neset – helse og omsorgsleiar i Masfjorden kommunen og ny leiar av SU 
Nordhordland

· Ørjan Raknes Forthun – rådmann i Alver kommune 
· Åslaug Bøhn Botnen – helse og omsorgssjef i Kvam herad og leiar av SR Voss 
· Åshild Lussand Sønsteby – kommunalsjef for helse og omsorg i Ulvik herad 
· Ida Carlsen Eide, brukarutvalet i Helse Bergen 
· Rune Skjælaaen, eldrerådet i Bergen kommune

Samarbeidssekretariatet (SSe) har vore sekretariat for arbeidsgruppa. 

Revisjonsprosessen  
Arbeidsgruppa har gjennomført til saman 5 møter i tidsrommet frå juni 2021 til april 2022. 

Arbeidsgruppa har gjeve samarbeidsutvalet status for revisjonsarbeidet i møta september 2021, 
desember 2021 og mars 2022. 

Det har vore gjennomført to innspelsrundar i kommunane og spesialisthelsetenesta. Arbeidsgruppa 
har handsama og innarbeida innspela i revidert overordna avtale. 

Arbeidsgruppa har innhenta innspel frå brukarutval, fastlegar og tillitsvalte i kommunar og sjukehus. 

Framlegg til revidert overordna samarbeidsavtale vart lagt fram for den politiske og administrative 
leiinga i kommunane og spesialisthelsetenesta på den årlege Toppleiarmøte, april 2022. 

Endringane i revidert overordna samarbeidsavtale er av ein slik art at det er tilrådd at partane 
vurderer handsaming i kommunestyra og i styra i spesialisthelsetenesta. Det er eit mål at avtalen er 
ferdig handsama og signert innan 1.juli 2022. 

Ved å inngå avtalen med tilhøyrande tenesteavtalar og særavtalar vert den lovpålagde plikta til å 
inngå samarbeidsavtale oppfylt. 

Avtalen er juridisk bindande (jf. Lov om kommunale helse og omsorgstenester m.m. § 6-1 og Lov om 
spesialisthelsetenesten m.m § § 2-1 e.) 



Endringar i revidert overordna samarbeidsavtale 
Det er gjort fleire endringar i gjeldande overordna samarbeidsavtale for å tilpasse avtalen til 
nasjonale føringar for helsefellesskapet og lokale behov spelt inn av partane sjølve i 
revisjonsprosessen. 
Dei mest sentrale endringane i revidert overordna samarbeidsavtale er: 

· Innarbeiding/eksplisitt referansar til nasjonale føringar for helsefellesskapet som prinsippa 
for samhandling og samarbeid, prioritering av sårbare målgrupper og felles planlegging og 
styring av helsetenester

· Formalisering av samhandlingsstruktur med 4 ulike nivå: Partnarskapsmøte, strategisk 
samarbeidsutval (SSu), Områdeutval (OU) og Faglege samarbeidsutval 

· Innføring av ei nytt overordna strategisk nivå i samhandlinga gjennom SSU. SSU skal 
medverke til å skape betre og meir forpliktande avgjerdsprosessar knytt til prinsipielle 
saker i samhandlinga som gjeld heile helsefellesskapet. Dei 4 områdeutvala skal ivareta 
behovet for dialog mellom kommunar og lokalsjukehus/spesialisthelsetenesta med aktuelt 
sektoransvar, samt sikre oppfølging av sakar som er geografisk avgrensa til eit 
kommuneområde. 

· Tenesteavtale 1 er tatt inn i revidert overordna samarbeidsavtale slik at generelle føringar 
og prinsipp som gjeld uavhengig av tenesteområde er samla ein stad i avtaleverket 

· Fastlegerepresentasjon i alle organ på alle nivå. 
· Styrking av brukarrolla i samhandlinga. Det skal vere to brukarrepresentantar i alle organ 

på alle nivå. Brukarrepresentantane skal også medverke til å prioritere kva sakar som skal 
handsamast i SSU. 

· Delt leiarskap i Samarbeidssekretariatet (SSe) mellom kommunane og 
spesialisthelsetenesta 

Vurdering
Avtalen peikar ut den strategiske retninga for samhandling i helsefellesskapet, og konkretiserer det 
overordna rammeverket for samarbeid mellom kommunane og deira fastlegar, spesialisthelsetenesta 
og brukarar. 

Strategiar og føringar i revidert overordna samarbeidsavtale skal operasjonaliserast og iverksetjast 
gjennom årleg handlingsplan vedteke av SSU. Årleg felles handlingsplan skal og byggje på overordna 



føringar frå partnarmøtet og sikre at helsetenestene i helsefellesskapet vert utvikla i tråd med 
nasjonale og lokale styringssignal. 

Det er eit mål at strukturen og samarbeidet er tilstrekkeleg dynamisk til å kunne tilpassast endringar i 
behov, føresetnadar og føringar over tid. Dette vert blant anna sikra ved å gje SSU mandat til å 
opprette og avvikle fagleg samarbeidsutval, nettverk og arbeidsgrupper. Det er i dei faglege 
samarbeida den konkrete samhandlinga om brukarar o pasientar skal utviklast. Både brukarar  
fastlegar skal medverke i dette utviklingsarbeidet. 
Revidert overordna samarbeidsavtale skal framfor alt resultere i eit betre tenestetilbod til pasientar 
og brukarar i helsefellesskapet. Det skal i tråd med nasjonale fringar vere eit særleg fokus på å utvikle 
gode tenester for barn og unge, personar med alvorlege psykiske lidingar og rusproblem, skrøpelege 
eldre og personar med fleire kroniske lidingar. 

Sjølv om hovudansvaret for folkehelsearbeidet ligg utanfor helsetenesta, vil tilgongen til gode og 
koordinerte helsetenester også vere viktig for folkehelsa. Prioriteringa av dei fire brukargruppene i 
helsefellesskapet er eit grep som kan medverke til utjamning av sosial ulikskap av helse. Partane har 
inngått i eigen tenestevatale om samarbeid om førebygging. 

Økonomiske og administrative konsekvensar 
Avtalen økonomiske og administrative konsekvens er knytt til: 

· Frikjøp av fastlegar og brukarrepresentantar
· Partane si deltaking i faste samarbeidsmøte og arbeidsgrupper 
· Finansiering av ressursar til samarbeidssekretariatet 
· Drift av felles nettside 

Partane i helsefellesskapet dekkjer sjølve sine utgifter. Kostnadane som partane er samde om skal 
finansierast i fellesskapet, vert delt likt mellom kommunane og spesialisthelsetenesta. Den komunen 
delen vert fordelt mellom kommunane etter folketal. 

Det er etablert eit felles samarbeidssekretariat (SSe) med ein kommunal representant frå kvar av dei 
fire etablerte kommuneregionane, samt ein representant frå Haraldsplass Diagonale Sjukehus og to 
representantantar frå Helse Bergen. 

Dei 18 kommunane i helsefellesskapet har fått innvilga eit tilskot frå Helsedirektoratet på 510.500 
NOK i 2022 til ein felles kommunal sekretariatfunksjon. Tilskotsummen er i 2022 likt fordelt mellom 
arbeidsgjevarkommunen til dei 4 kommunale ressursane i sekretariatet, og kjem i tillegg til den 
kommunale eigenfinansieringa (som i dum utgjer 115 % årsverk i 2022). Det vil også bli mogeleg å 
søkje på tilskot i 2023. 

Partane må vurdere om sekretariatet er tilstrekkeleg dimensjonert i å ivareta oppgåvene som ligg i 
avtaleverket.   

Forslag til vedtak:
Fedje kommune sluttar seg til framlegg til revidert Overordna samarbeidsavtale og Tenesteavtale 1 – 
overordna føringar for samarbeidsstrukturar og samarbeidsformer i helsefellesskapet 

F - behandling:

F - vedtak:
Fedje kommune sluttar seg til framlegg til revidert Overordna samarbeidsavtale og Tenesteavtale 1 – 
overordna føringar for samarbeidsstrukturar og samarbeidsformer i helsefellesskapet.
Samrøystes vedteke 

Forslag til vedtak:

F - behandling:
Spørsmål frå Kamilla B. Karlsen, AP
Ein kan lesa at det ikkje skal tilsettast nokon i den 100% faste økonomimedarbeidarstillinga som vart 
lysa ut før sommaren. Kva er bakgrunnen for dette? Korleis skal kommunen klare å løyse alle 
oppgåvene som ligg under økonomi? 

Svar frå Ordførar Stian Herøy H
Det var tre søkjarar og ingen som hadde  relevant kompetanse og/eller erfaring. Vi vil løyse det ved å 
kjøpe inn tenester hjå VISMA til mellom anna kjøyring av løn. Det vil bli tatt kontakt med 
nabokommune for å kunne kjøpe tenester av dei.

Spørsmål frå Kamilla B. Karlsen, AP
Drop in er eit godt etablert tilbod i Fedje kommune som ligg under psykisk helse. Dette er kanskje det 
einaste tilbodet kommunen har for born frå 4. til 7.klasse. Med så mange potensielle brukarar av 
tilbodet, kvifor har ikkje dette starta opp att etter sommarferien? Kva er bakgrunnen for at akkurat 
dette tilbodet har vorte kutta? 

Svar frå Ordførar Stian Herøy H
Grunnen til at det ikkje vart starta opp att i haust er at vi ikkje har hatt bemanning til dette. 20% 
tilhøyrande fysioterapeut stillinga ligg under psykisk helse, og me har tidlegare brukt nokre av desse 
timane til fysio på drop-in. Sidan det ikkje har vert tilsett i stillinga etter sommaren har me ikkje hatt 
denne ressursen. Det er og bestemt at nytilsett fysio som skal vere vikar i 1 år, ikkje skal vere i psykisk 
helse. Me har sett på andre løysningar for å klare å starte opp tilbodet att. Vi vil bruke noko av den 
ressursen som vi tok frå servicekontoret til ungdomsklubben (40%) til å starte opp  Drop in frå
Klokka 12.45-15.15  frå neste tysdag 20.09.22.

Kommunedirektør Berit Rystad orienterte om fyljande saker:



· Utgift for Forskarfabrikken i sommar
· Prolongering av opsjonsavtale 
· Auke budsjett barnehage
· SIVA søknad
· Regional plan for sjøareal
· Vedtak fyrst?
· Informasjon om personal tilhøva  i administrasjonen, møtet var lukka under 

informasjonen. 

F - vedtak:
Det vert ikkje fatta vedtak under eventuelt. 

